
ՓԱՄԲԱԿ ՀԱՄԱՅՆՔԻ ՂԵԿԱՎԱՐԻ 

2024Թ-Ի ԲՅՈՒՋԵՏԱՅԻՆ ՈՒՂԵՐՁԸ

ՄԱՍ I

Փամբակ համայնքի ղեկավարի զեկույցը 2024 թվականի Փամբակ համայնքի զարգացման հիմնական ուղղությունների մասին

Հիմք ընդունելով Փամբակ համայնքի զարգացման 2022-2026 թվականների հնգամյա  և Փամբակ համայնքի 2024-2026 թվականների միջնաժամկետ ծախսերի ծրագրերով նախատեսված գերակայություններն ու առկա ռեսուրսները, Փամբակ համայնքի 2024 թվականի ծրագրի առաջնահերթությունները, 2023 թվականի ընթացքում իրականացված ծրագրերի հիմնական ուղղություններն ու դրանց կատարման արդյունավետությունը, Փամբակ համայնքի զարգացման հիմնական ուղղություններում առաջնահերթ և գերակա են համարվելու այն նոր և շարունակական ծրագրերը, որոնք միտված են լինելու համայնքի տարածքային համաչափ և կայուն զարգացմանը, բարեկարգ, հարմարավետ և մատչելի միջավայրի ձևավորմանը, բնակչության կենսական շահերի ապահովմանը և մատչելի ծառայությունների տրամադրմանը։

Փամբակ համայնքի 2024 թվականի համար նախանշված ծրագրերի իրականացումը հիմնված է համաչափ զարգացման սկզբունքի վրա, որի նպատակային իրագործման համար առաջնահերթ և գերակա են  համարվելու՝

1. Կառավարման արդյունավետության բարձրացումը, համայնքապետարանի գործունեության թափանցիկությունը և բնակչությանը լիարժեք հաշվետու լինելը:

2. Համայնքի մասնակցային կառավարման մշակույթի ձևավորումը՝ բնակչությանը մասնակից դարձնելով հանրային նշանակություն ունեցող և բնակչությանը հուզող որոշումների կայացմանը՝ հարցումների, քննարկումների և քվեարկությունների միջոցով:

3. Համայնքի կոմունալ ենթակառուցվածքների շարունակական զարգացումը:
4. Ներհամայնքային, միջհամայնքային և դաշտամիջյան ճանապարհների կապիտալ և ընթացիկ նորոգումը:

5. Համայնքում գյուղատնտեսության զարգացման խթանումը:
6. Աղբահանության որոկի բարձրացումը և կառավարման ժամանակակից համակարգի ստեղծումը: 
7. Երիտասարդական և սպորտային ծրագրերի միջոցով բնակիչների շրջանում առողջ ապրելակերպի գաղափարի  խթանումը:

8. Զբոսաշրջության ենթակառուցվածնքերի զարգացման խթանումը և համայնքի զբոսաշրջային միջավայրի բարելավումը:

9. Նախադպրոցական հաստատությունների մատչելիության և ներառականության հնարավորությունների ապահովումը:

10. Կրթական համակարգի որակի բարելավմանն ուղղված միջոցառումների իրականացումը:

11. Մշակույթի ոլորտի ենթակառուցվածքների զարգացում, մշակութային ծառայություններից օգտվելու ներառականության ապահովումը:

12. Փողոցային լուսավորության համակարգի արդիականացումը, էներգախնայող համակարգերի ներդրումը, 
13. Խաղահրապարակների կառուցում:

14. Նախակրթական, կրթական, մշակութային և սպորտային օբյեկտների հիմնանորոգման աշխատանքների շարունակականության ապահովում և նոր օջախների կառուցում: 

15. Երեխաների իրավունքների պաշտպանությունն ու անչափահասների հետ տարվող աշխատանքների բարելավումը:
16. Բնակիչների սոցիալական պաշտպանվածության ապահովումն ու այդ նպատակով հաշմանդամություն ունեցող անձանց, ծնողազուրկ երեխաների, բազմազավակ և անապահով ընտանիքների կենսական ապահովմանն ուղղված սոցիալական ծրագրերի արդյունավետ իրականացումը:
17. Համայնքի բնակչության պատսպարումն ապահովելու և պաշտպանական կառույցները պատրաստ վիճակում պահելու նպատակով պաշտպանական կառույցների ուսումնասիրություն և արձանագրված թերությունների վերացում։
18. Համայնքի բնակչության ազդարարման համար նախատեսված վերջույթային սարքավորումների (էլեկտրաշչակ և էլեկտրաշչակների կառավարման վահանակ) ձեռքբերման, տեղադրման և կենտրոնացված ազդարարման համակարգին միացման աշխատանքների կազմակերպում և իրականացում:
ՄԱՍ II
         «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ ՄԱՐԶԻ ՓԱՄԲԱԿ ՀԱՄԱՅՆՔԻ 2024Թ-Ի ԲՅՈՒՋԵՆ ՀԱՍՏԱՏԵԼՈՒ ՄԱՍԻՆ» ՓԱՄԲԱԿ ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
Բացատրագիր-Հիմնավորում
Փամբակ համայնքի 2024 թվականի բյուջեի նախագիծը կազմվել է  «Հայաստանի Հանրապետության  բյուջետային համակարգի մասին, «Տեղական ինքնակառավարման  մասին» և Նորմատիվ իրավական ակտերի մասին Հայաստանի  Հանրապետության օրենքների պահանջներին համապատասխան, որի ձևավորման հիմքում ընկած  են խնայողականությունը, հաշվեկշռվածությունը, արդյունավետությունը, հավաստիությունը, հստակությունը և թափանցիկությունը։
            
Հայաստանի Հանրապետության Լոռու մարզի Փամբակ համայնքի 2024թ-ի բյուջեն հաստատելու հիմնավարման մասին:

Համայնքի բյուջեի եկամուտներ
Հարկային եկամուտների ցուցանիշը հաշվարկելիս հաշվի են առնվել առկա ապառքները և 2023 թվականի հաշվարկային ցուցանիշները, քանի որ դեռևս 2024թ-ի հաշվարկային ցուցանիշներ չունենք: Փամբակ համայնքի 2024 թվականի բյուջեի եկամտային մասը  կազմում  է 681915.7 հազար դրամ, 2023թ-ին կազմել է 561474.0 հազար դրամ, 2024թ-ի եկամուտները 2023 թ-ի համեմատությամբ ավելացել է 120441,7 հազ․ դրամով։
Որից հարկեր և տուրքեր 2024թ-ին նախատեսվել է 99362.2 հազ. դրամ, 2023թ-ին կազմել է 130572.1 հազ. դրամ, 2024թ-ի հարկերը և տուրքերը 2023 թ-ի համեմատությամբ նվազել է 31209.9 հազ․ դրամով, քանի որ համայնքում հաշվառված սակայն Ղազախստանի Հանրապետություն տեղափոխած ավտոմեքենաների հարկայնի պարտավորությունները հանվել են ցուցանիշներից։

Պաշտոնական դրամաշնորհներ /դոտացիա/ 2024թ-ին նախատեսվել է 514464,7 հազ. դրամ, 2023թ-ին հատկացվել է 401679.0 հազ. դրամ։ 2024թ-ի դոտացիան 2023 թ-ի համեմատությամբ ավելացել է 112785.7 հազ․ դրամով։
Այլ եկամուտներ` 2024թ-ին նախատեսվել է 68088.8 հազ. դրամ / որից` գույքի վարձակալություն` 13980.0 հազ. դրամ, վարչական գանձումներ` 19996.0 հազ. դրամ, այլ եկամուտներ` 10900.0 հազ. դրամ/: Նախորդ՝ 2023թ-ին այլ եկամուտ է նախատեսվել 29222.9 հազ․ դրամ, 2024թ-ի այլ եկամուտները 2023 թ-ի համեմատությամբ ավելացել է 38865.9 հազ․ դրամով:
Համայնքի 2024 թ-ի բյուջեի եկամուտներ
Ընդամենը եկամուտներ       681915.7  հազար դրամ 

   այդ թվում՝

 Վարչական բյուջեի մասով     673702.9 հազար դրամ
 Ֆոնդային բյուջեի մասով       132533,0  հազար դրամ
Համայնքի բյուջեի ծախսերը՝  ըստ բյուջետային ծախսերի գործառական դասակարգման
Փամբակ համայնքի 2024 թվականի բյուջեի ծախսերը կազմում է.

    Ընդամենը ծախսեր         681915,7    հազար դրամ 

              այդ թվում

 Վարչական բյուջեի մասով      673702,9     հազար դրամ
 Ֆոնդային բյուջեի մասով      132533.0 հազար դրամ
Փամբակ համայնքի 2024թ-ի բյուջեի ծախսերը՝ ըստ բյուջետային ծախսերի տնտեսագիտական դասակարգմաn, բաշխվել  են  հետևյալ  կերպ.
1. Ընացիկ` վարչական ծախսեր կազմում է 549382.7 հազար դրամ. 

Աշխատողների, աշխատավարձեր  և հավելավճարներ հադվածով  նախատեսվել  է 190454.2 հազար դրամ: Ծառայությունների և ապրանքների ձեռք բերման համար նախատեսվել է 78168.0 հազ. դրամ: Դրամաշնորհ Փամբակ համայնքի ենթակայության ՀՈԱԿ-ներին` 234299.5 հազ. դրամ: Սոցիալական նպաստներ համայնքի անապահով ընտանիքներին` 6000.0 հազ. դրամ: Այլ ծախսեր` 40461.0 հազ. դրամ, որի մեջ մտնում է նաև պահուստային ֆոնդը` 35188.0 հազ. դրամ, որը հետագայում կօգտագործվի ֆոնդային բյուջե կատարվող հատկացումների և բյուջեով չնախատեսված ծախսերի համար։  

2. Կապիտալ` ֆոնդային ծախսերը կազմում է 132533.0 հազ. դրամ.
Շենքերի և շինությունների կապիտալ վերանորոգումով նախատեսվել  է 44896.7 հազար դրամ, շենքերի և շինությունների շինարարության համար նախատեսվել է 109596.3 հազ. դրամ, այլ հիմնական միջոցներ` 1040.0 հազ. դրամ, մեքենաներ և սարքավորումներ՝ 2000.0 հազ. դրամ: Տարբերություն 25000.0 հազ. դրամը նախատեսված է հողի օտարումից որպես մուտք, այդ պատճառով էլ ընդամենը ֆոնդային ծախսերում թվային չի արտացոլվում:

ՓԱՄԲԱԿ ՀԱՄԱՅՆՔԻ ՂԵԿԱՎԱՐ՝                            ՍՈՒՐԵՆ ԿՈՍՏԱՆԴՅԱՆ

